
PWYLLGOR ARCHWILIO YMDDIRIEDOLAETH GIG PRIFYSGOL FELINDRE AR GYFER PARTNERIAETH CYDWASANAETHAU GIG CYMRU

COFNODION CYFARFOD A GYNHALIWYD DDYDD MAWRTH 12 HYDREF 2021
14:00 - 16:00
 Cynhaliwyd y cyfarfod yn rhithiol trwy Microsoft Teams
Rhan A – Cyhoeddus 


	YN BRESENNOL
	SWYDD

	AELODAU ANNIBYNNOL:

	Martin Veale (Cadeirydd)
	Cadeirydd ac Aelod Annibynnol

	Gareth Jones (GJ)
	Aelod Annibynnol

	YN BRESENNOL
	SWYDD
	SEFYDLIAD

	Neil Frow (NF)
	Rheolwr Gyfarwyddwr
	PCGC

	Margaret Foster (MF)
	Cadeirydd PCGC
	PCGC

	Andy Butler (AB)
	Cyfarwyddwr Cyllid a Gwasanaethau Corfforaethol
	PCGC

	Peter Stephenson (PS)
	Pennaeth Cyllid a Datblygu Busnes
	PCGC

	Linsay Payne (LP)
	Dirprwy Gyfarwyddwr Cyllid a Gwasanaethau Corfforaethol 
	PCGC

	Carly Wilce (CW)
	Rheolwr Gwasanaethau Corfforaethol
	PCGC

	Simon Cookson (SC) 
	Cyfarwyddwr Archwilio a Sicrwydd
	PCGC

	James John (JJ)     
	Pennaeth Archwilio Mewnol
	PCGC

	Sophie Corbett (SCo)
	Dirprwy Bennaeth Archwilio Mewnol 
	PCGC

	Gareth Price (GP)
	Cynorthwyydd Personol 
	PCGC

	Nigel Price (NP)
	Arbenigwr Atal Twyll Lleol 
	Bwrdd Iechyd Prifysgol Caerdydd a'r Fro

	Lauren Fear (LF)
	Cyfarwyddwr Llywodraethu Corfforaethol 
	Felindre

	Matthew Bunce (MB)
	Cyfarwyddwr Cyllid 
	Felindre

	David Burridge (DB)
	Arweinydd Archwilio 
	Archwilio Cymru

	Clare James (CJ) 
	Cyfarwyddwr Archwilio 
	Archwilio Cymru

	Andrew Strong (AS)
	Arbenigwr Archwilio Rheoli Gwybodaeth a Thechnoleg 
	Archwilio Cymru



	Eitem
	
	I’w gweithredu gan 

	1. MATERION CYFFREDINOL


	1.1
	Croeso a Sylwadau Agoriadol
· Nodwyd bod tymor swydd Jan Pickles fel Aelod Annibynnol wedi dod i ben. Rydym yn y broses o chwilio am rywun  i gymryd ei lle.
· Croeso i James Johns, arweinydd Archwilio Mewnol newydd ar gyfer PGCG, David Burridge a Clare James, Archwilio Cymru a Matthew Bunce, Ymddiriedolaeth GIG Velindre.
· Gan mai hwn fyddai cyfarfod olaf Mrs Margaret Foster, Cadeirydd PGCG, diolchodd MV i'r Cadeirydd am ei chyfraniad parhaus a'i hymrwymiad yn y Pwyllgor Archwilio dros yr wyth mlynedd diwethaf. Dymunodd pob aelod bob lwc iddi ar gyfer y dyfodol. 
	Nodwyd
ar lafar

	
1.2
	Ymddiheuriadau
· Derbyniwyd ymddiheuriadau gan Steve Wyndham, Archwilio Cymru a Steve Ham, Ymddiriedolaeth GIG Velindre. 

	Nodwyd 
ar lafar


	1.3
	Datganiadau o Fuddiannau 
· Ni dderbyniwyd yr un hyd yma. 

	Nodwyd 
ar lafar


	1.4
	Cofnodion cyfarfod a gynhaliwyd ar 29 Mehefin 2021 
· CYTUNWYD ar gofnodion y cyfarfod a gynhaliwyd fis Mehefin 2021 fel cofnod gwir a chywir o'r cyfarfod ac eithrio rhai mân welliannau a nodwyd gan AB sef presenoldeb Linsay Payne ac roedd gwall dyddio ariannol yn 6.1 y cofnodion yn ymwneud â'r cyfnod cyfrifyddu ariannol. Bydd CW yn diwygio ac yn diweddaru yn unol â hynny. 

	




CW

	1.5
	Materion sy’n codi o’r cyfarfod ar 12 Mehefin 2021
· Mae'r holl faterion sy'n codi yn gyflawn neu ar yr agenda. 
	


	2.0
	Diweddariad PCGC

Rhoddodd NF ddiweddariad i aelodau ar ddatblygiadau allweddol o fewn PGCG ers y Pwyllgor diwethaf, gan gynnwys:

· Bu aelodau Uwch Grŵp Rheoli PCGC yn cwrdd â Llywodraeth Cymru ddiwedd Gorffennaf fel rhan o Cyd-bwyllgor Gweithredol (proses JET) ffurfiol. Yn benodol, roedd PCGC yn gallu amlygu’r dylanwad a’r cyfraniad a gafodd ar Cymru Iachach a sut y bydd PCGC yn chwarae ei rhan yn y gwaith o gefnogi Byrddau Iechyd ac Ymddiriedolaethau wrth iddyn nhw gynllunio i adfer a pharhau i ymateb i’r pandemig. Myfyriodd tîm Llywodraeth Cymru ar berfformiad PCGC yn ystod y flwyddyn ddiwethaf ac roedd yn falch fod PCGC yn gallu mynd y tu hwnt i derfynau traddodiadau mewn ffordd gefnogol gyda ffocws clir ar ddatrys problemau. Yn benodol, gwnaethant amlygu nid yn unig ‘beth’ a gyflawnwyd ond hefyd yr agwedd ‘gallu gwneud’, yr ymddygiadau cadarnhaol a’r lefelau uchel o allu staff ar draws ystod eang o wasanaethau.
· Cyrhaeddwyd carreg filltir 1 biliwn o eitemau Cyfarpar Diogelu Personol (PPE) wedi’u cyflenwi i GIG Cymru, a'r sectorau Gofal Cymdeithasol a Gofal Sylfaenol ehangach yn ddiweddar. Roedd strategaeth PPE ddiwygiedig wedi’i datblygu gyda’r gofyniad i leihau stoc y prif eitemau PPE i isafswm o 16 wythnos yn ôl y galw gan Lywodraeth Cymru. Caiff gwaith pellach ei wneud mewn perthynas â dewisiadau gofynion cadw dros yr ychydig fisoedd nesaf.
· Yn ddiweddar cafodd Uned Feddyginiaethau Dros Dro archwiliad MHRA, a gafodd ganlyniad positif iawn gyda dim ond un mater bach yn cael ei nodi. Gwneir archwiliad pellach tua diwedd y flwyddyn i gefnogi’r broses o roi Trwydded Arbennig. Mae’r tîm yn parhau i weithio ar ddatblygu cynnyrch amgen a ddylai wella ansawdd, arbed amser o fewn Byrddau Iechyd a chynyddu gwerth am arian. Fodd bynnag, am y tro, y flaenoriaeth a’r prif ffocws yw parhau i gefnogi’r Rhaglen Frechu. 
· Mae'r Athro Tracy Myhill MBE bellach wedi'i phenodi yn lle Margaret Foster yn ei rôl fel Cadeirydd PGCG. Bydd yn cychwyn ar ei dyletswyddau ar 1 Rhagfyr. Cynhyrchodd y broses recriwtio rai ceisiadau cryf iawn a braf iawn nodi hyn. Mae'r Athro Malcolm Lewis hefyd wedi ymddeol fel Cyfarwyddwr Meddygol ac mae Ruth Alcolado wedi'i phenodi i'r rôl hon.  

	

	3. ARCHWILIO ALLANOL

	3.1
	Diweddariad Archwilio Cymru 

Cyflwynodd CJ y diweddariad Archwilio Cymru diweddaraf ar waith cyfredol ac wedi'i gynllunio. Mae holl waith archwilio 2021 bellach wedi'i gwblhau, a chyflwynir dau adroddiad yn nes ymlaen ar yr agenda. Bydd rhaglen waith 2022 yn cychwyn yn fuan, a nodwyd bod trafodaethau eisoes wedi cychwyn gyda rheolwyr PGCG mewn perthynas â'r trefniadau cyfrif stoc. Roedd y Pwyllgor yn falch o nodi bod y mater hwn yn cael sylw yn gynnar er mwyn osgoi'r materion a brofwyd wrth archwilio cyfrifon ariannol 2020/21. 

	

	3.2
	Llythyr Rheoli Archwilio Cymru 

Cyflwynodd DB Lythyr Rheolaeth Archwilio Cymru a oedd yn gadarnhaol iawn heb nodi unrhyw faterion arwyddocaol. Amlinellwyd nifer fach o argymhellion i wella'r broses fewnol yn yr adroddiad. 

Cododd GJ ymholiad yn ymwneud â threfniadau cymeradwyo contractau Caffael a grybwyllwyd ym mhrif gorff y Llythyr Rheolaeth. Mae angen cymeradwyaeth Llywodraeth Cymru ar gontractau dros £1m cyn eu dyfarnu, ond nododd Archwilio Cymru nad oedd y broses briodol wedi'i dilyn o ran contract Iechyd Cyhoeddus Cymru. Fodd bynnag, roedd AB yn gallu egluro, fel rhan o ymateb Iechyd Cyhoeddus Cymru i bandemig Covid-19, bod rhai contractau wedi’u dyfarnu cyn derbyn cymeradwyaeth ffurfiol LlC. O ystyried materion cadwyn gyflenwi a chyfyngiadau eraill, megis sancsiynau'r UD a’r galw a’r dyraniadau byd-eang, roedd yn angenrheidiol i Iechyd Cyhoeddus Cymru sicrhau'r llwyfannau profi a'r nwyddau traul cysylltiedig sy'n ofynnol i amddiffyn poblogaeth Cymru a hynny ar frys. Ymgysylltodd Iechyd Cyhoeddus Cymru yn llawn â swyddogion LlC gan sicrhau eu bod yn derbyn y wybodaeth ddiweddaraf am y materion a'r heriau ar bob cam, ac fe gafodd hyn ei gydnabod a'i ddogfennu. Cafwyd cymeradwyaeth ôl-weithredol at ddibenion cydymffurfio a thryloywder.

Nododd AB fân wall ym mharagraff 11 y Llythyr Rheolaeth. Cytunodd DB i ddiwygio ac ailgyhoeddi'r adroddiad i'r aelodau yn dilyn y cyfarfod. 

	

















DB

	3.3
	Adolygiad o Systemau sydd wedi’u Cynnal yn Genedlaethol 

Cyflwynodd AS adolygiad dilynol Systemau TG y GIG a Gynhelir yn Genedlaethol gan gynnwys NHAIS, Oracle, a’r Cofnod Staff Electronig (ESR). Roedd yr adroddiad yn gadarnhaol ar y cyfan ond nodwyd rhai rheolaethau presennol y gellid eu cryfhau ymhellach. Derbyniwyd yr holl argymhellion a wnaed.  

Amlygodd AB fod diweddariad Oracle wedi'i ohirio fis Gorffennaf 2021 oherwydd bod nifer o faterion wedi'u nodi yn ystod y rhaglen brofi helaeth a roddwyd ar waith. Roedd yr uwchraddiad bellach yn mynd rhagddo ac i fod i gael ei gwblhau ganol mis Hydref. Cadarnhaodd NF fod system NHAIS yn dal i gael ei chefnogi, ond bod rhai materion yn dechrau codi ynghylch offer cynnal, gan fod angen uwchraddio ar frys.  

Byddai'r adroddiad yn cael ei rannu gyda’r Byrddau Iechyd a’r Ymddiriedolaethau i’w gynnwys er gwybodaeth mewn Pwyllgorau Archwilio.

	

	4. ARCHWILIO MEWNOL  


	4.1 
	Datganiad Sefyllfa Archwilio Mewnol

Cyflwynodd JJ y Datganiad Sefyllfa Archwilio Mewnol diweddaraf ynghyd â throsolwg o weithgaredd arall a gynhaliwyd ers y cyfarfod blaenorol. Cwblhawyd dau archwiliad yn ymwneud â Gwasanaethau Golchdy a Gwasanaethau Gwobrau Myfyrwyr ac fe'u cynhwysir yn nes ymlaen ar yr agenda. Mae'r adolygiad o wasanaethau TG bron wedi'i gwblhau ac mae'r cynllunio wedi cychwyn ar archwiliadau y Gyflogres, Prynu i Dalu, Caffael, Aberthu Cyflog a Storfeydd.  

Gofynnodd MV a fydd cynllun gwaith 2021-22 yn cael ei gwblhau yn ôl yr amserlen. Cadarnhaodd JJ fod hon bob amser yn her ond ei fod yn hyderus y byddai'n cael ei chwblhau mewn pryd.   

	

	4.2
	Adroddiadau Archwilio Mewnol 

Cyflwynwyd yr adroddiadau archwilio mewnol canlynol i'r Pwyllgor Archwilio i'w hystyried.

Employment Services 
Cyflwynodd SCo adroddiad Archwilio Mewnol y Gwasanaethau Cyflogaeth sef yr adroddiad olaf o gynllun archwilio 2020/21, ac a gafodd sicrwydd rhesymol. Amlygodd yr adolygiad un argymhelliad lefel uchel ac un canolig i'w weithredu yn ymwneud â'r gofrestr risg a chofnodi absenoldeb salwch. Nododd MV nad yw'r Dangosyddion Perfformiad Allweddol (DPA) mewn rhai meysydd yn cael eu bodloni. Cadarnhaodd SCo fod darn ehangach o waith yn mynd rhagddo yn ymwneud â Dangosyddion Perfformiad Allweddol, ond nid yw rhai o fewn awdurdod PCGC i'w gweithredu. Cadarnhaodd AB yr aethpwyd at wraidd y mater o ran DPA yn yr Uwch Grŵp Arwain (SLG) diweddar, gyda ffocws penodol ar Wasanaethau Cyflogaeth. Nodwyd y galwadau ychwanegol ar Wasanaethau Cyflogaeth oherwydd bod nifer sylweddol o staff ychwanegol yn cael eu recriwtio gan Fyrddau Iechyd i ymateb i COVID ac adfer ohono, ynghyd â'r cymhlethdodau ychwanegol o ddelio â'r bonws COVID a dyfarniadau cyflog diweddar. Nododd GJ fod disgwyl yr argymhelliad risg uchel erbyn 30 Medi a gofynnodd a oedd hyn wedi'i weithredu. Cydnabu PS hyn ac amlygodd fod argymhellion yn cael eu hychwanegu at y Traciwr Corfforaethol yn dilyn cyfarfod y Pwyllgor Archwilio lle cyflwynir yr adroddiad, ac yn anffodus felly nid oedd yn ymwybodol o statws y weithred hon. 
Byddai'n ymdrechu i sefydlu'r safbwynt diweddaraf ar yr argymhelliad ac adrodd yn ôl yn y Pwyllgor nesaf. Fodd bynnag, wrth edrych tua’r dyfodol byddai'r weithdrefn bellach yn newid i sicrhau bod camau y cytunwyd arnynt yn cael eu hychwanegu at y Traciwr cyn gynted ag y bydd yr adroddiad wedi'i gwblhau. 

Adolygiad o’r Gwasanaeth Golchdy 
Amcan cyffredinol adolygiad y Golchdy oedd pennu safle sylfaenol ar gyfer y Gwasanaethau Golchdy cenedlaethol newydd a gynhaliwyd gan PCGC. Trosglwyddodd tri o'r pum Golchdy i PGCG fis Ebrill 2021, gyda'r safleoedd sy'n weddill yn mudo ddechrau mis Hydref. Roedd yr archwiliad yn canolbwyntio ar Golchdy Abertawe a chyflawnodd sgôr Sicrwydd Gweddol gyda chwe argymhelliad blaenoriaeth ganolig a thri argymhelliad risg isel i'w weithredu. Ymdrinnir â mwyafrif y risgiau a nodwyd fel rhan o Raglen Waith Golchdy Cymru Gyfan. 

Dyfarniadau Myfyrwyr 
Pwrpas yr adolygiad dilynol o'r Gwasanaethau Dyfarniadau Myfyrwyr oedd asesu cynnydd yn erbyn y camau a ddeilliodd o archwiliad a gynhaliwyd yn gynharach yn y flwyddyn. Cadarnhaodd yr adolygiad fod tri o'r argymhellion a godwyd o'r blaen wedi cael sylw llawn tra bod dau wedi'u gweithredu'n rhannol, gydag un argymhelliad newydd wedi'i godi. Cadarnhaodd yr archwiliad fod peth cynnydd wedi'i wneud o ran mynd i'r afael â'r pryderon a godwyd yn yr archwiliad gwreiddiol er bod dau argymhelliad blaenoriaeth uchel yn parhau heb eu datrys. Amlygodd y Pwyllgor yr angen i fynd i'r afael â'r argymhellion hyn sydd heb eu datrys fel mater o flaenoriaeth a gofynnodd am ddiweddariad pellach yn y Pwyllgor Archwilio nesaf.

	



















PS/CW

















	4.3
	Rhaglen Gwella a Sicrhau Ansawdd 2020-21

Cyflwynodd SC adroddiad Rhaglen Sicrwydd a Gwella Ansawdd 2020/21,, gan atgoffa'r Pwyllgor fod hyn yn un o ofynion Safonau Archwilio Mewnol y Sector Cyhoeddus. Fel rhan o'r rhaglen, adolygodd SC sampl o ryw 10% o gyfanswm yr archwiliadau a gynhaliwyd yn ystod y flwyddyn gan gwmpasu'r holl sefydliadau a archwiliwyd ledled GIG Cymru i sicrhau ansawdd y ffeil. Roedd canfyddiadau ei adolygiad yn gadarnhaol ar y cyfan, gyda dim ond nifer fach o fân bwyntiau wedi'u nodi. 

Mae'r adroddiad hefyd yn cwmpasu'r Fframwaith Sicrwydd Ansawdd Archwilio Mewnol ac unwaith eto dangosodd sut y cydymffurfiwyd â hyn. Nodwyd nifer fach o feysydd i'w datblygu ymhellach. Roedd yr adroddiad hefyd yn crynhoi perfformiad trwy arolygon boddhad cleientiaid a chyflawniad DPAau a oedd i gyd yn gadarnhaol ar y cyfan. Cynhelir cyfarfodydd rheolaidd, a rhoddir cyflwyniadau i Ysgrifenyddion y Bwrdd a Chadeiryddion y Pwyllgor Archwilio i sicrhau y gellir nodi a mynd i'r afael ag unrhyw feysydd i'w gwella. Yn olaf, cadarnhaodd archwiliad allanol diweddar gan Archwilio Cymru y gellid dibynnu ar waith Archwilio Mewnol at ddibenion eu harchwiliadau. 

Byddai'r adroddiad yn cael ei rannu gyda Phwyllgorau Archwilio eraill, ac Ysgrifenyddion y Bwrdd, yn dilyn ei gymeradwyo. 

CADARNHAU Adroddiad Rhaglen Sicrwydd a Gwella Ansawdd y Pwyllgor Archwilio 2020-21.

	 

	5. ATAL TWYLL

	5.1
	Datganiad Sefyllfa Y Gwasanaeth Atal Twyll 

Cyflwynodd NP y Datganiad Sefyllfa Atal Twyll gan ddarparu diweddariad ynghylch y cynnydd a wnaed gyda'r cynllun gwaith. Hyd yma, mae cyfanswm o 29 diwrnod wedi'i gwblhau ar gyfer Cydwasanaethau, heb unrhyw ymchwiliadau parhaus. Effeithiwyd ar y gwasanaeth eleni gan absenoldeb salwch tymor hir y Rheolwr Atal Twyll na fydd yn dychwelyd i'r swydd, oherwydd afiechyd. Ar hyn o bryd mae'r tîm yn recriwtio ymchwilydd newydd.  

	

	5.2
	Adroddiad Blynyddol y Gwasanaeth Atal Twyll 2020-21

Cyflwynodd NP adroddiad Blynyddol y Gwasanaeth Atal Twyll 2020-21 i'r Pwyllgor. Mae'r adroddiad yn adolygu gweithgaredd Atal Twyll dros y cyfnod ac yn tynnu sylw at y flwyddyn anodd oherwydd COVID a materion staffio. Fodd bynnag, mae'r tîm wedi bod yn rhagweithiol yn arbennig wrth ddarparu hyfforddiant Atatl Twyll i staff, gyda 14 sesiwn Ymwybyddiaeth Twyll wedi'u cyflwyno i dros 200 o staff. 

NODODD Y Pwyllgor Adroddiad Blynyddol 2020/21.

	

	5.3
	Cynllun Gwaith Blynyddol Atal Twyll 2021-22 

Cyflwynodd NP gynllun gwaith Blynyddol Atal Twyll 2021-22 i'r Pwyllgor. Cyfanswm y diwrnodau a ddynodwyd i PGCG yw 75 oherwydd yr adnoddau sydd ar gael. Fodd bynnag, cydnabyddir bod y twf PCGC o ran maint a chymhlethdod yn golygu nad yw'r lefel hon o ddyddiau bellach yn ddigonol. Hyd nes y gellir recriwtio staff pellach, bydd y tîm C&V yn canolbwyntio ar waith rhagweithiol, ac yn enwedig parhad sesiynau ymwybyddiaeth o dwyll, a bydd Gwasanaethau Atal Twyll Cymru yn casglu unrhyw waith ymchwil, gyda chefnogaeth gan Archwilio Mewnol. 
  
CYMERADWYODD y Pwyllgor Archwilio gynllun gwaith 2021-22 ar y sail a nodwyd uchod. 

	

	5.4
	Cynllun Gweithredu Anelu’n Uwch 

Rhoddodd PS y wybodaeth ddiweddaraf i'r Pwyllgor am y datblygiadau diweddaraf mewn perthynas â’r Cynllun Gweithredu Anelu’n Uwch. Cynhyrchwyd y Cynllun mewn ymateb i adolygiad Archwiliad Cymru o wasanaethau Atal Twyll ar draws Sector Cyhoeddus Cymru, ac fe'i daethpwyd yn wreiddiol i Bwyllgor Archwilio Ebrill 2021, gyda chytundeb y byddai'n dod yn ôl i'r Pwyllgor bob chwe mis. Adolygir y Cynllun Gweithredu yng nghyfarfodydd chwarterol y Grŵp Llywio Atal Twyll a'r meysydd sy'n parhau i fod yn ganolbwynt allweddol yw adnoddau’r Gwasanaeth Atal Twyll Lleol, hyfforddiant a dadansoddi data. 

	

	6. 
LLYWODRAETHU, SICRWYDD A RISG 

	6.1
	Adroddiad Blynyddol Pwyllgor Archwilio PCGC 2020-21

Cyflwynodd MV Adroddiad Blynyddol y Pwyllgor Archwilio 2020-21 i'r Pwyllgor. Er gwaethaf blwyddyn heriol, ni chanslwyd unrhyw gyfarfodydd o'r Pwyllgor a chynhaliwyd pob cyfarfod trwy TEAMs. Mae'r adroddiad yn amlinellu'r meysydd a adolygwyd yn ystod y flwyddyn a chanlyniadau'r holl weithgaredd archwilio, na welodd unrhyw archwiliadau’n cael eu graddio fel naill ai sicrwydd cyfyngedig neu ddim sicrwydd, gan weithredu mwyafrif helaeth y camau archwilio o fewn yr amserlenni y cytunwyd arnynt. Darparodd y Pennaeth Barn Archwilio Mewnol sgôr sicrwydd gweddol gan amlygu yr adroddiad mai nodwedd o waith y Pwyllgor a'i gyfarfodydd cysylltiedig oedd parodrwydd yr holl bartïon i godi materion, cydnabod diffygion a chynnig awgrymiadau cadarnhaol i helpu i wneud gwelliannau ystyrlon i wasanaethau, systemau ac arferion gwaith o ddydd i ddydd.

	

	6.2
	Arolwg Effeithiolrwydd y Pwyllgor Archwilio 

Cyflwynodd CW Arolwg Effeithiolrwydd y Pwyllgor Archwilio. Cynhaliwyd yr arolwg dienw er mwyn cael adborth gan aelodau'r Pwyllgor ar berfformiad a meysydd datblygu posibl ac fe'i cyflwynwyd i'r holl aelodau fis Gorffennaf 2021. Er bod nifer yr ymatebion wedi lleihau o gymharu â blynyddoedd blaenorol, roedd yr ymatebion a dderbyniwyd yn gadarnhaol iawn heb unrhyw feysydd arwyddocaol i fynd i'r afael â nhw.  

	

	6.3
	Adroddiad Gwariant Covid-19 

Cyflwynodd LP yr adroddiad gwariant Covid-19 diweddaraf i'r Pwyllgor. Y pwyntiau allweddol i'w nodi oedd bod y terfynau dirprwyo cynyddol a gyflwynwyd ar gyfer Covid-19 bellach wedi dychwelyd yn ôl i derfynau cyn-Covid gan ddod i rym ar 1 Hydref 2021. Cyfanswm gwariant PPE ar 31 Awst 2021 oedd £13.171m gyda rhagolwg gwariant blwyddyn lawn o £32.024m. 

Rhoddwyd nifer fawr o eitemau PPE i India a Namibia, i helpu'r gwledydd hynny i ymateb i'r firws. Er y bydd angen dileu'r symiau a roddir felly o werthoedd stoc, bydd Llywodraeth Cymru yn ariannu'r rhoddion.

Amlygodd LP fod y timau sy'n ymwneud â gweinyddu PPE wedi ennill Gwobr Cyllid Cymru yn ddiweddar a'u bod hefyd wedi cael canmoliaeth uchel yng Ngwobrau Cyllid Cyhoeddus y DU. 

Gofynnwyd cwestiynau ynghylch sut y gellid ailgyfeirio cyfran fwy o'r gwariant ar PPE i gwmnïau o Gymru. Nododd LP ac AB y gwnaed defnydd sylweddol o gyflenwyr o Gymru yn ystod y pandemig, yn enwedig o ran glanweithwyr dwylo a fisorau wyneb. Rhyddhawyd contract Fframwaith PPE yn ddiweddar sydd wedi gweld tua 90 o gyflenwyr yn cyflwyno cynigion gan gynnwys nifer o weithgynhyrchwyr / cyflenwyr o Gymru. Strategaeth PCGC wrth edrych tua’r dyfodol oedd gwneud mwy o ddefnydd o gyflenwyr Cymru wrth edrych tua’r dyfodol i gefnogi'r Economi Sylfaenol a darparu cadwyn gyflenwi fwy gwydn.

	

	6.4
	Adroddiad Stoc 

Cyflwynodd AB bapur Trefniadau Rheoli Stoc i'r Pwyllgor. Yn sgil yr angen yn wreiddiol i ddal 24 wythnos o stoc o bob eitem o PPE, oherwydd bygythiadau deublyg COVID a BREXIT, mae cyfanswm y stoc sydd ar gael ar hyn o bryd yn cael ei brisio dros £87m o'i gymharu â £3m i £m mewn cyfnod arferol. Er bod y Cynllun PPE diweddaraf yn lleihau'r isafswm dal stoc sy’n ofynnol i lawr i 16 wythnos, bydd hyn yn cymryd peth amser i'w gyflawni. O ganlyniad, mae stoc yn cael ei storio dros nifer o safleoedd PCGC a gyda thri darparwr allanol. Mae'r adroddiad yn manylu ar y trefniadau cyfrif stoc sydd ar waith ar gyfer pob daliad stoc. Mae pob Storfa PCGC yn gweithredu System Rheoli Warws (WMS) i gofnodi a gwirio lefelau stoc, ac mae gan ddau o'r safleoedd allanol eu systemau rheoli rhestr eiddo eu hunain. Mae'r rhain yn cynhyrchu adroddiad dal stoc misol sy'n cael ei gysoni â System Rhestr PCGC. Mae staff PCGC yn cynnal ymweliadau misol â'r siopau hyn sy'n cynnal gwiriadau stoc ar hap. Nid oes gan y cyflenwr allanol sy'n weddill System Rheoli Rhestr felly mae staff PCGC yn cynnal gwiriadau stoc corfforol misol ac yn cysoni'r canlyniadau â System Rhestr PCGC. Yn ogystal, mae nifer y Grwpiau Llywodraethu ar waith i oruchwylio'r trefniadau ac fel y soniwyd yn flaenorol, bydd Archwiliad Mewnol yn cynnal adolygiad o'r trefniadau hyn maes o law. 

Amlygwyd hefyd bod trafodaeth yn parhau gydag Archwilio Cymru i'w galluogi nhw i ymgymryd â'u trefniadau cyfrif stoc ddiwedd y flwyddyn. 

	

	6.5
	Materion Llywodraethu 

Cyflwynodd AB y papur Materion Llywodraethu, gan ddarparu’r gweithgaredd contractio i'r Pwyllgor rhwng 22 Mehefin 2021 a 3 Hydref 2021.   Mae'r adroddiad yn crynhoi:
· Na fu unrhyw wyro oddi wrth y Rheolau Sefydlog;
· Mae PCGC wedi gosod 18 contract yn ystod y cyfnod adrodd; 
· Ar sail Cymru Gyfan, gosodwyd 64 o gontractau ac roedd 32 ohonynt yn y cam briffio, roedd 23 yn y cam cadarnhau a 9 yn estyniadau yn erbyn contractau;
· Ni wnaed unrhyw ddatganiadau ynghylch rhoddion, lletygarwch a nawdd yn ystod y cyfnod adrodd; a
· Mae PCGC wedi cyflwyno ffurflen gyda dim trafodion busnes i Lywodraeth Cymru mewn perthynas â'r diweddariad chwarterol ar adroddiadau sicrwydd cyfyngedig a dim sicrwydd ar gyfer Archwiliadau Mewnol. 

Cododd MV ymholiad ynghylch Eitem 29 y contract y manylir arno yn Atodiad B, Gweithgaredd Cymru Gyfan. Byddai CW yn cael gwybodaeth gontractio ac yn rhannu gydag MV yn dilyn y cyfarfod.

	













CW 

	6.4
	Mapio Sicrwydd 

Cyflwynodd PS Fapiau Sicrwydd wedi'u diweddaru ar gyfer pob un o'r Cyfarwyddiaethau a phrif dimau PCGC. Cyflwynir y Mapiau’n flynyddol i'r Pwyllgor Archwilio ac yn gyffredinol maent yn adlewyrchu bod sicrwydd digonol ar gael ar gyfer y risgiau cynhenid sy'n wynebu pob Cyfarwyddiaeth neu Dîm. Mae mapiau hefyd wedi'u cwblhau ar gyfer Gwasanaethau Golchdy eleni a chânt eu cwblhau ar gyfer gwasanaethau newydd eraill fel y Cyflogwr Arweiniol Sengl a'r Gwasanaeth Archwilio Meddygol. 

	

	6.5
	Y Gofrestr Risg Gorfforaethol 

Cyflwynodd PS y Gofrestr Risg Gorfforaethol a chynghorodd fod un risg goch yn parhau o ran uwchraddio system NHAIS. Mae materion cysylltedd â'r system bellach wedi cael sylw ac mae'r dyddiad mynd yn fyw bellach wedi'i gynllunio ar gyfer 1 Ebrill 2022.  

	

	6.6
	Tracio Argymhellion Archwilio

Cyflwynodd PS y traciwr yn cynnwys 239 o argymhellion: roedd 230 ohonynt wedi’u gweithredu, nid oedd dyddiad cwblhau tri ohonynt wedi cyrraedd eto, nid yw un o fewn awdurdod PCGC i'w weithredu gan adael pum argymhelliad heb eu datrys. Mae tri o'r rhain yn ymwneud â'r Gwasanaeth Dyfarniadau Myfyrwyr lle derbyniwyd yr adroddiad archwilio yn gynharach ar agenda'r Pwyllgor. O'r ddau sy'n weddill, mae un yn ymwneud â Chyfrifon Taladwy ac un â’r Gyflogres. Ym mhob achos, mae sawl haen i’r camau y cytunwyd arnynt a gwnaed cynnydd da wrth fynd i'r afael â mwyafrif y camau y cytunwyd arnynt. Rhagwelir y dylid cau pob un o'r pum gweithred erbyn dyddiad y Pwyllgor nesaf. 

	

	7. 
EITEMAU ER GWYBODAETH 


	7.1
	Derbyniwyd yr adroddiadau canlynol er gwybodaeth: 

· Blaengynllun y Pwyllgor Archwilio 2021–22;

· Cynllun PPE y Gaeaf;

· Arferion Gorau Newid Hinsawdd Y Swyddfa Archwilio Genedlaethol (NAO); ac

· Adroddiad Blynyddol Ceisiadau Rhyddid Gwybodaeth 2020/21.

	

	8. 
UNRHYW FATER ARALL 


	8.1
	Unrhyw Fater Arall 

· Ni chodwyd unrhyw faterion

	

	DYDDIAD Y CYFARFOD NESAF:
Dydd Mawrth, 25 Ionawr 2022 o 14:00-16:00 trwy Teams

